
ЖЕТКІНШЕКТЕРДІҢ АРАСЫНДАҒЫ ҚАРЫМ-ҚАТЫНАСТА 

ДОСТЫҚТЫ ҚАЛЫПТАСТЫРУ ЕРЕКШЕЛІКТЕРІ

Жеткіншектер қарым-қатынасын екі жақты сипатта қарастырып, анықтама беруге болады. Бірінші, қарым-қатынас іс-әрекеттің жетекші түрі, жеке интимдік мінез; қарым-қатынас заты басқа адам-құрдас, ал мазмұны-онымен қатынас құру және қолдау жасау. (Эльконин Д.Б., Драгунова Т.В.). Екінші, қарым-қатынас іс-әрекеттің жетекші түрі және қоғамдық мінездемесі бар, оның үлкендермен, құрбыларымен өзара қатынасында түрлі жағдайларды меңгереді. (Фельдштейн Д.И.).


Қарым-қатынас процесінде индивид мотивке, мақсатқа, бағдарлмаға, қабылданған шешімге, ерекше  қозғалыстарды орындауға және оларды бақылауға, жалпы өзінің серіктесінің іс-әрекетіне ықпал жасай алады. Л.И.Божович өз тәжірибелерінен жеткіншектерді қарым-қатынасқа итермелейтін бірнеше моивтерді анықтап берді:

1) Жеткіншектің дербестікке ұмтылуы.

2) Өзін-өзі сыйлау, өзін құрметтеу және өзін таныту. 

3) Тұлғаның өзіндік бейнесін көрсету.

4) Жеткіншек достары мен үлкендердің қолдауын және мақұлдауын қажет етеді.

5) Өз бетінше тәуелсіздікке ұмтылу. 

6) Қоршаған адамдардың оны шеттетіп, жалғыздық сезіміне бөленуден қорқыныш мотивы.

Жеткіншектік кезең - балалық шақтан ересектікке өту. Осы кезеңдегі дене, ақыл-ой, адамгершілік, әлеуметтік дамудың барлық жақтарының негізгі мазмұны мен өзіне тән ерекшелігі болып табылады. Барлық бағыттарда сапалық жаңа құрылымдар қалыптасады. Организмнің, сана-сезімнің, үлкендермен және жолдастарымен қарым-қатынастың, олармен әлеуметтік өзара іс-әрекет әдістерінің, мүдделердің, танымдық және оқу-іс әрекетінің, мінез құлыққа, іс-әрекет пен қарым-қатынасқа арқау болатын адамгершілік-этикалық нормалар мазмұнының қайта құрылуы нәтижесінде ересектік элементтері пайда болады. Осы жас кезеңде жағымды (өз бетінше әрекеттену, басқалармен мағыналы қарым-қатынас, іс-әрекет түрінің кеңейуі) және жағымсыз (тұлға дамуында үйлесімділіктің нашарлауы, қызығушылықтың шын-шытырмандығы, мінез-құлықта қырсықтықтың көріністері)  мінез-құлық сапалары көрінеді. Осы кезеңде тұлғаның  болашақтағы жеке және қоғамдық өміріне себепші дене және психологиялық саулығына әсер ететін  мінез құлық кестесінің құрылымы аяқталады.
Жеткіншек кезеңнің баланың дамуындағы ерекше орны, оның «өтпелі», «бетбұрыс», «қиын», «сыналатын» кезең деген атауларында бейнеленген. Бұл аталаурды осы жастарда болатын, өмірдің бір дәуірінен екіншісіне өтумен байланысты даму процестерінің күрделілігі мен маңыздылығы айтылған. Балалық шақтан ерексектікке өту осы кезеңдегі дене, ақыл-ой, адамгершілік, әлеуметтік дамудың барлық жақтарының негізгі мазмұны мен өзіне тән ерекшелігі болып табылады. Барлық бағыттарда сапалық жаңа құрылымдар қалыптасады. Организмнің, сана-сезімнің, үлкендермен және жолдастарымен қарым-қатынастың, олармен әлеуметтік өзара іс-әрекет әдістерінің, мүдделердің, танымдық және оқу-іс әрекетінің, мінез құлыққа, іс-әрекет пен қарым-қатынасқа арқау болатын моральдық-этикалық нормалар мазмұнының қайта құрылуы нәтижесінде ересектік элементтері пайда болады.

Жеткіншек жеке басы дамуының аса маңызды факторы – оның өзінің ауқымды әлеуметтік белсенділігі; ол белгілі бір үлгілер мен игіліктерді игеруге, үлкендермен және жолдастарымен, ақырында өзіне қанағаттанарлық қарым-қатынас орнатуға (өзінің жеке басы мен өзінің болашағын және ниетін, мақсаты мен міндетін жүзеге асыру әрекеттерін жобалау) бағытталады. Осы жаста оқушылардың даму дәрежесінде де елеулі екі түрлі өзгерістер мен кедергілер болады: 

1) ересектіктің дамуын тежейтін жағдайлар: балалардың көбінде басқадай тұрақты және байыпты міндеттер болмай, тек оқумен ғана шұғылдануға; көптеген ата-аналардың балаларды тұрмыстығы еңбектен, қиыншылықтар мен қынжылстардан қорғаштауға, түгелдей қамқорлыққа алуға тырысуы; 

2) ересектендіретін жайлар: мазмұны жөнінен сан алуан информацияның орасан зор тасқыны; көптеген ата-аналардың бос уақытының аздығы және осының мүмкін салдары ретінде балалардың дербестікке ерте жетуі, жолдастарымен қарым-қатынастың жедел дамуы; дене күші дамуы мен жыныстық толысудың акселерациясы. Қарым-қатынас іс-әрекеттің барлық түрінде балалардың тұлғалық және психологиялық жаңа сапаларының қалыптастырушы негізі. Құрдас балалардың принципі теңдікте болатын жағдайы нәтижесінде қарым-қатынастардың бұл саласы жеткіншек үшін ерекше тартымды болады: бұл жағдай жеткіншекте шыға бастаған өзін ересекпін деп сезінудің этикалық мазмұнына сай келеді. Жеткіншектік жастың бастапқы кезінде болатын дамудағы өзіндік ілгері басушылықтар нәтижесінде жеткіншектерде жаңа қажетсінулер, ұмтылыстар, күйініш-сүйініштер, ересектермен және жолдастарымен қарым-қатынастарда қойылатын талаптар барынша ұқсас болады. Мұның өзі құрдастарымен қарым-қатынастардың тереңдей дамуына себептеседі. Жеткіншекте ересектерге қарағанда құрдастарына неғұрлым түсінікті әрі жақын құндылықтар қалыптасады. Ересектермен қарым-қатынас енді құрбы-құрдастарымен қарым-қатынастарды түгел алмастыра алмайды.

Жеткіншектердің өміріндегі жолдастарымен қарым-қатынасы. Жеткіншектің жолдастарымен, құрдастарымен, сыныптастарымен қарым-қатынасы төменгі сыныптардағы балалардың қарым-қатынастарынан гөрі күрделірек, сан-салалы әрі мазмұнырақ. Жеткіншектік кезең де жақындық дәрежесі жөнінен әр түрлі қарым-қатынастар қалыптасады, оларды жеткіншектер әншейін жолдастар, жақын жолдастар, жеке дос деп нақпа-нақ саралайды. Олармен қарым-қатынас оқу әрекеті мен мектеп шеңберінен  барған сайын шыға береді, жаңа мүдделерді, кәсіптерді, қарым-қатынастарды қамтып, жеткіншек өмірдің дербес және өте маңызды саласы болып бөлінеді. Бұл қарым-қатынастарды әр түрлі оқиғалар мен істер, күрес пен қақтығысулар, жеңістер мен жеңілістер, жаңалықтар мен өкініштер, күйініштер мен қуаныштар молынан кездесіп, осының бәрі жинақталғанда жеткіншектің нағыз өмірін құрайды, ол осында іс-әрекет жасап, ойланып толғанады, көп уақыты мен рухани күш-жігерін жұмсайды. Жолдастарымен қарым-қатынас жеткіншек үшін ерекше құндылыққа ие болады, маңыздылығы соншалық ата-ана, туғандарымен қарым-қатынастардың тартымдылығы едәуір азайтып, оқудың өзін екінші қатарға ығыстырады. Әдетте мұны бірінші болып шешесі, ұлының (не қызының) өзінен алшақтап, қайсыбір өзгеше өмір сүре бастағанын, бұл туралы айтпай, үйден жолдастарына баруға асығып тұратынды шығарғанын байқайды. Жеткіншек үшін құрдастарымен қарым-қатынасы оның жеке басының қарым-қатынастар сферасы болып сараланып, бұнда ол дербес іс-әрекет етеді. Ол бұған хақым бар деп санайды, өзінің правосын қорғайды, нақ осы себептен де ересектердің бұл салаға әдептен тыс араласуын жәбір санап, қарсы шығады.

Жеткіншекте, бір жағынан, құрдастарымен қарым-қатынас, бірлесіп іс-әрекет жасауға ұмтылу, коллективте өмір сүргісі келіп, жақын жолдас, дос тауып алуға ұмтылу өте айқын көрінеді, екінші жағынан, жолдастарының арасында қабылданып, танылуға, олардың мұны сыйлауына жетуге ұмтылу одан кем түспейді. Мұның өзі аса маңызды қажеттілікке айналады. Сыныптастары мен қарым-қатынастардағы қолайсыздықтар, жақын жолдасының, досының болмауы немесе достарының одан ажырасып кетуі барынша күйзелтіп, баланың жеке басының драмасы деп қабылданады. Жеткіншек үшін ең қолайсыз жағдай-ұжымның, жолдастарының оны шындап кінәлауы, онымен қарым-қатынас жасағысы келмеуі болады, ал ең ауыр жаза өзіне ашықтан-ашық немесе жасырын бойкот жасауы болмақ. Өзінің жалғыздығын сезіну жеткіншек үшін төзгісіз, ауыр жағдай. Сыныптастарымен қатынастардың қолайсыздығы оны өз мектебінен басқа жерден жолдас, дос іздеуге итермелейді. Әдетте, оларды тапқанымен, бұлар әр кезде жақсы болып шыға бермейді. Мұндай фактілердің күйінішті зардаптары болатын жағдайлары көп кездеседі.


Жеткіншектің жолдастарымен, құрдастарымен, кластастарымен қарым-қатынасы төменгі кластардағы балалардың қарым-қатынастарынан гөрі күрделірек, сан-салалы әрі мазмұндырақ. Жеткіншектік кезең де жақындық дәрежесі жөнінен әртүрлі қарым-қатынастар қалыптасады, олардың жеткіншектер әншейін жолдастар, жақын жолдастар, жеке дос деп нақпа-нақ саралайды. Олармен қарым-қатынас оқу әрекеті мен мектеп шеңберінен барған сайын шыға береді, жаңа мүдделерді, кәсіптерді, қарым-қатынастарды қамтып, жеткіншек өмірдің дербес және өте маңызды саласы болып бөлінеді. Бұл қарым-қатынастарда әр түрлі оқиғалар мен істер, күрес пен қақтығысулар, жеңістер мен жеңілістер, жаңалықтар мен өкініштер, күйініштер мен қуаныштар нағыз өмірін құрайды, ол осында іс-әрекет жасап, ойланып толғанады, көп уақыты мен рухани күш жігерін жұмсайды. Жолдастарымен қарым-қатынас жеткіншек үшін ерекше құндылыққа ие болады, маңыздылығы соншалық ата-ана, туғандарымен қарым-қатынастардың тартымдылығын едәуір азайтып, оқудың өзін екінші қатарға ығыстырады.
Жеткіншектің жолдастарының назарын өзіне аударуға, олардың ынтасын тығызып, жақсы көрінуге ұмтылуы түрліше болып көрінуі мүмкін: бұлардың өз қасиеттерін тікелей көрсетуде ересектер қоятын талаптарды орындамау да болуы, сондай-ақ қиқындап, сайқымазақтау, күлдіруге тырысқан іс-әрекеттер, өтірік-шыны аралас әртүрлі жайларды айту болуы мүмкін.








 Балалар бойында кездесетін келеңсіздіктер

Жеткіншектердің өзара және топтасқан қарым-қатынастары көбінесе ересектермен қарым-қатынастарға тәуелсіз тіпті олардың дегендері мен ықпалдарына қарсы болып та қалыптасады. Жеткіншектердің жолдастық кодексінің ең маңызды нормалары-қадір-қасиетті сыйлау, теңдік, шын берілгендік, жолдасына көмектесу, адалдық. Жеткіншектердің ортасында әрбіреуінің өз жолдасына, тобына, класына қатысты іс-әрекеттері ескерусіз қалмайды және бұл нормаларға сай келетін-келмейтіні бағаланып отырады.


Жеткіншектік жаста ер балалар мен қыз балалар арасындағы қарым-қатынаста айтарлықтай өзгерістер болады. Бір-біріне ден қою, ұнатуға тырысу, ал осыған байланысты өзінің сырт  пішініне зер салып ұнамды көрінуге ұмтылу шығады. Жеткіншектік шақта жолдастармен қарым-қатынас жеткіншек жеке басының қалыптасуына зор, көбіне шешуші ықпал жасайды. Жолдастары оған үлгі болады, балалар бір-біріне белсене іс-әрекет жасайды, бірін-бірі тәрбиелейді. Сондықтан жеткіншектердің қарым-қатынастары ғана емес, жақын жолдастарымен, достарымен жеке қарым-қатынастары да педагогикалық ықпал өрісіне қамтылуға тиіс. Жеткіншек жаста ер балалар мен қыз балалар арасындағы қарым-қатынаста айтарлықтай өзгерістер болады. Бір-біріне ден қою, ұнатуға тырысу, ал осыған байланысты өзінің сырт пішініне зер салып ұнамды көрінуге ұмтылу шығады. Дене және жыныстық жетілуде қыздар балалардан озып кетеді. 5-6 сыныптарда қайсібір қыздар балалардан биік әрі ірі болады. Тапал болғаннан ер бала өзін кем сезініп, бірталай күйініш көреді. Бойы өз сыныптарынан озып кеткен қыз бала да осылай күйінуі мүмкін.


Бастапқыда басқа жынысқа көңіл аудару көптеген ер балаларда кіші жастағы жеткіншектерге тән қыз балаларға «тиісуден» көрініп, дамиды; қыздар ер балалардың мұнысына шағым айтқанмен, оның себебін дұрыс түсінеді де, онша жәбірлене қоймайды. Кейін қарым-қатынас өзгереді, ашықтық қалады, жасқану, ұялу, ыңғайсыздану келіп шығады. Біреулерінде бұл тікелей көрінсе, екіншілерінде сырттай жайбарақаттықпен, басқа жынысты «жек көрумен» бүркемеленеді. Мінез-құлық амбиваленттігімен сипатталады: біріне-бірінің ынтасы ер балалар мен қыз балалардың оқушаулануымен қатарлас болады. Алайда олар туындайтын қарым-қатынасқа, олардың даму ерекшелігіне барынша қызығумен қарайды. 5-6 сыныптарда көбі, әсіресе қыздар кім кімге ұнайды деген мәселеге зер салады. Өзінің қарым-қатынасы туралы жеткіншектер әдетте досына не жақын жолдасына ғана айтатын болғанымен, мұны әдетте сыныптастарының көбі біледі; олар аңғарғыш болады, жаңалықтармен алмасады. Кіші жеткіншек шақта балалар мен қыздар арасында достық сирек болады; ал 7-8 сыныптарда жиі кездеседі, өзара ұнау өте эмоциялы болып, өмірінде маңызды орын алады. Өзі оны ұнатқанымен оның мұны ұнатпауы енді күшті толғаныстардың қайнар көзі болады. Романтикалық қатынастар ортақ мүдделер не ұмтылыстар болған жағдайда жолдастық қатынастар түрінде дамуы мүмкін, ал мұндай мазмұнды негіз болмаса кездесулер, серуендер, киноға, мұз айдынына, саябақтарға т.б. баруы басым болуы мүмкін. 7-8 сыныптарда аралас топтар құру тенденциясы шығады. 


Жеткіншек жаста жолдастармен қарым-қатынас жеткіншектің жеке басының қалыптасуына зор, көбіне шешуші ықпалжасайды. Жолдастары оған үлгі болады, балалар бір-біріне белсене іс-әрекет жасайды, бірін-бірі тәрбиелейді. Сондықтан жеткіншектердің қарым-қатынастары ғана емес, жақын жолдастарымен, достарымен жеке қарым-қатынастары да педагогикалық ықпал өрісіне қамтылуға тиіс.


Оқуға, мұғалімге және оқу пәндеріне олардың көзқарастары. Мектеп пен оқу жеткеншектердің өмірінде үлкен орын алады, алайда олардың бәрі оқудың маңыздылығы мен қажеттілігін ұғатындығына қарамастан, әр балада бұл түрліше болады. Мектептің тартымдылығы балалардың көбіне құрдастарымен қарым-қатынас жасау мүмкіндігіне байланысты артады, бірақ оқудың өзіне бұдан жиі нұқсан келеді. Жеткіншек үшін сабақ – оқу жұмысымен өтетін 45 минут қана емес, сонымен қатар сыныптарымен, мұғаліммен қарым-қатынас жасалатын, елеулі әрекеттерге, бағаларға, толғаныстарға толы ахуал. Әртүрлі тапсырмаларды орындау барысында балалар қарым-қатынасын тоқтатпайды. Материалдың өте қызықты түсіндірілуі және сабақта мұғалімнің жұмысты ұйымдастыру шеберлігі ғана жасы кіші жеткіншекке жолдастарын ұмыттыра алады. Олармен қарым-қатынас сабақ даярлаудан алаңдатады, оның үстіне жеткіншекте жеке мүдделер, ұнамды сабақтар мен қызығулар пайда болады. Жеткіншектің әртүрлі негіздерден алатын қызғылықты да алуан түрлі хабарлары мектепте алынатын білімдерімен бәсекеге түседі. Тәжірибенің, айналадағы ортамен және адамдармен байланыстың молайып, ұлғаюы жеткіншектің оқуға деген зейінін кемітеді. Оқу қызметі енді бұрынғыдан басқаша жағдайда өтеді.


Орта мектепке өтетін сәтте балалар көп жағынан әр түрлі болады. Мұндай айырмашылықтар мына жөнінде болады:


1) оқуда көзқараста өте жауапты қараудан бей-жай қарауға дейін;


2) жалпы дамуда жоғары дәрежеден бастап ой-өрістің барынша шектеулілгі мен сөйлеудің нашар дамуына дейін;


3) мектеп бағдарламасының шеңберінде білімінің көлемі мен тиянақтылығында оны тамаша игеруден бастап негізгі пәндер бойынша білімде елеулі олқылықтардың болуына дейін;


4) оқу материалын игеру әдістерінде; өздігінен жұмыс істей біліп, материалды ұғудан бастап сөзбе-сөз жаттап алуға дағдыланғандықтан өздігінен жұмыс істеу дағдысының мүлдем болмауына дейін;


5) оқу жұмысындағы қиыншылықтарды және білуде әжептәуір қажырлылықтан бастап қиын не зауқы түспегеннің бәрінде ізінше басқадан көмек күтіп дағдыланған әдет түсіндегі масылдыққа дейін;


6) мүдделеріндегі айқын көрінген танымдық мүдделермен және мазмұнды істермен шұғылданудан бастап мұның екеуінің де мүлдем болмауына дейін.

